
FEDERALNO MINISTARSTVO UNUTRAŠNJIH POSLOVA

FEDERALNO MINISTARSTVO UNUTARNJIH POSLOVA

S A R A J E V O

PRIJEDLOG
                                                       UREDBA
O IZMJENAMA I DOPUNAMA UREDBE

O NAČINU I POSTUPKU PROVOĐENJA MJERA ZAŠTITE I VRŠENJA PRIJEVOZA I PRIJENOSA GOTOVOG NOVCA, VRIJEDNOSNIH PAPIRA I DRAGOCJENOSTI
Sarajevo, juli 2019. 
Na osnovu člana 69. stav (5) Zakona o policijskim službenicima Federacije Bosne i Hrecegovine („Službene novine Federacije BiH“ br.: 27/05, 70/08, 44/11 i 13/18), Vlada Federacije Bosne i Hercegovine,  na ______ sjednici, održanoj ________2019. godine, donosi:

UREDBA

O IZMJENAMA I DOPUNAMA UREDBE

O NAČINU I POSTUPKU PROVOĐENJA MJERA ZAŠTITE I VRŠENJA PRIJEVOZA I PRIJENOSA GOTOVOG NOVCA, VRIJEDNOSNIH PAPIRA I DRAGOCJENOSTI
Član 1.
U Uredbi o načinu i postupku provođenja mjera zaštite i vršenja prijevoza i prijenosa gotovog novca, vrijednosnih papira i dragocjenosti („Službene novine Federacije Bosne i Hercegovine“, broj 76/15) u članu 7. stav (1) tačka b) riječi “uslužni centri koji imaju dva ili više uplatno-isplatnih mjesta za novac, vrijednosne papire i dragocjenosti“ zamjenjuju se riječima: “i drugi objekti i poslovni prostori u kojim se obavlja uplata-isplata novca za usluge ili prodaju robe građanima.“. 
Član 2.
U članu 13. u stavu (2) broj „500,00“ zamjenjuje se brojem „1.000,00“.
Član 3.
U članu 17. stav (2) tačka a) u alineji 3 iza riječi“poslove“ dodaju se riječi: „odgovornog lica“.
U tački b) u alineji 2 iza riječi “poslove“ dodaju se riječi: „odgovornog lica“.
Iza alineje 3 dodaju se nove alineje 3 i 4, koje glase:

 „-    rješenje o upisu u sudski registar
   -    odobrenje za držanje oružja.“.
Član 4.
U članu 18. stav (1) mijenja se i glasi:
„Pored uvjeta iz člana 17. stav (2) ove uredbe agencija, odnosno zaštitarska služba koja podnosi zahtjev za izdavanje posebne saglasnosti za obavljanje poslova fizičke zaštite u pravnim licima iz člana 26. stav (2) zakona, ukoliko namjerava obavljati i poslove prijevoza i prijenosa novca, vrijednosnih papira i dragocjenosti blindiranim vozilom ili drugim vozilom, dužna je posjedovati rješenje FMUP-a o izdatom odobrenju za obavljanje navedenih poslova.“
Član 5.
U članu 22. stav (2) na kraju teksta dodaju se riječi: “s tim da se u odluci navode i podružnice tog pravnog lica koje se nalaze na području Federacije BiH, ako pravno lice ima osnovane podružnice.“.

Član 6.
U članu 26. stav (2) iza riječi: „blindirano vozilo“ dodaju se riječi: „ili blindirano vozilo koje agencije i unutrašnje službe za zaštitu ljudi i imovine koriste na leasing“.

Član 7.
U članu 27. dodaje se novi stav (3), koji glasi:

„Simbol/logo agencije ili unutrašnje službe pravnog lica mora biti veličine najmanje 30 x 30 cm, istaknut na najmanje tri mjesta na vozilu, poput haube i vrata, te natpis agencije ili službe na zadnjem dijelu vozila.“
Član 8.
U članu 28. stav (5) riječi: “drugim vidovima tehničke zaštite tako da sprečava nasilno otvaranje i otuđenje sadržaja“ zamjenjuju se riječima: “drugim oblicima mehaničke zaštite, poput ključa ili šifre, tako da sprečava nasilno otvaranje i otuđenje sadržaja“.
Član 9.
U članu 32. stav (1) riječi: “ili drugim vozilima“ brišu se.

Iza stava (1) dodaje se novi stav (2), koji glasi:

„Kada se vrši prijevoz novca, vrijednosnih papira i dragocjenosti drugim vozilima iz člana 25. ove uredbe, posadu vozila čini najmanje jedan čuvar sa certifikatom za fizičku zaštitu koji je naoružan vatrenim oružjem kratke cijevi.“

U stavu (2) riječi: „stava (1)“ zamjenjuju se riječima: “st. (1) i (2)“.

Dosadašnji stav (2) postaje stav (3).

Član 10.
U članu 36. stav (2) tačka c) iza riječi: „registraciji vozila“ dodaju se riječi: “, a kod leasinga ugovor o leasingu“. 

U tački j) brišu se riječi: “ili otpremnica ili sl.“.
Član 11.
U članu 37. stav (2) mijenja se i glasi:

„Odobrenje iz stava (1) ovog člana izdaje se na zahtjev agencije, odnosno zaštitarske službe koje se podnosi Federalnom ministarstvu na Obrascu broj 5A, koji se nalazi u prilogu ove uredbe i njen je sastavni dio. Uz zahtjev se prilažu dokumenti i drugi dokazi kojima se dokazuje da vozilo ispunjava uvjete iz člana 29. ove uredbe i to:

a) rješenje o odobrenju za rad agencije, odnosno zaštitarske službe izdate od kantonalnog ministarstva;
b) dokaz o vlasništvu vozila i dokaz o registraciji vozila, a kod vozila koja agencija, odnosno zaštitarska služba koristi na leasing potreban je ugovor o leasingu i dokaz o registraciji vozila;
c) ugovor o pružanja usluga sistema telekomunikacija za mobilnu mrežu;
d) rješenje o odobrenju za držanje vatrenog oružja za najmanje jedan komad vatrenog oružja;
e) dokaz o kupovini sigurnosnog spremnika (račun);
f) potvrda o posjedovanju propisanih sredstava za gašenje požara odgovarajućeg kvaliteta;
g) certifikat za fizičku zaštitu za jedno lice koje će obavljati poslove fizičke zaštite i certifikat za odgovorno lice;
h) rješenje o upisu u sudski registar agencije, odnosno pravnog lica koje je organizovalo zaštitarsku službu.“
Član 12.
U članu 39. stav (1) mijenja se i glasi: 
„Vozila koja agencija ili zaštitarska služba koristi za prijevoz novca, vrijednosnih papira i dragocjenosti u toku prijevoza novca, vrijednosnih papira i dragocjenosti (blindirano vozilo i drugo vozilo iz člana 25. ove uredbe) moraju imati posebnu dozvolu za prijevoz novca, vrijednosnih papira i dragocjenosti, koja se izdaje na Obrascu broj 6, koji se se nalazi u prilogu ove uredbe i njen je sastavni dio, s tim da se za blindirana vozila koristi obrazac bijele boje, a za druga vozila obrazac plave boje.“
Član 13.
U članu 42. stav (1) na kraju teksta iza riječi: „ove uredbe“ dodaju se riječi: “uz koju dostavlja i odjavu vozila iz službene evidencije kantonalnog ministarstva.“.   

U stavu (2) brišu se riječi: “u roku od 7 dana od dana prijema obavijesti iz stava (1) ovog člana“.

Član 14.
U članu 43. st. (3) i (4) mijenjaju se i glase:

„(3) U slučaju oduzimanja odobrenja za rad agenciji, odnosno zaštitarskoj službi, kantonalno ministarstvo unutrašnjih poslova je dužno dostaviti Federalnom ministarstvu unutrašnjih poslova primjerak pravosnažnog rješenja o oduzimanju odobrenja za rad u roku od sedam dana od dana njegove pravosnažnosti.

(4) Rješenje o oduzimanju posebne saglasnosti dostavlja se agenciji, odnosno zaštitarskoj službi putem kantonalnog ministarstva unutrašnjih poslova, a ako se rješenje ne može dostaviti na taj način, dostava rješenja agenciji, odnosno zaštitarskoj službi vrši se u skladu s odredbama Zakona o upravnom postupku koje se odnose na dostavljanje rješenja strankama.“
Član 15.
Obrasci broj 1, 2 i 5, koji su sastavni dio Uredbe, zamjenjuju se novim Obrascem broj 1, Obrascem broj 2 i Obrascem broj 5, koji se nalaze u prilogu ove uredbe i njen su sastavni dio.

Član 16.

Ova uredba stupa na snagu narednog dana od dana objavljivanja u „Službenim novinama Federacije BiH“.

V. broj:                /2019                                                              P R E M I J E R

  ________ 2019. godine

        Sarajevo 



   
                         Fadil Novalić
